
Праграма развіцця Арганізацыі 
Аб'яднаных Нацый з'яўляецца глабаль-
най сеткай ААН у галіне развіцця. Пра-
цуючы на тэрыторыі 177 краін свету, 
ПРААН садзейнічае ім ў пошуку ўласных 
рашэнняў глабальных і нацыяналь-
ных праблем і задач, забяспечваю-
чы дзяржавам-удзельніцам доступ да  
крыніц ведаў, досведу і рэсурсаў.

ПРААН, створаная ў 1965 годзе, раз-
гарнула сваю дзейнасць у Беларусі 20 
гадоў таму, увосені 1992 года. Прадстаўнік 
ПРААН з'яўляецца таксама рэзідэнтам-
каардынатарам ААН, які выступае ад імя 
ўсёй сістэмы ААН і ўзгадняе дзейнасць 
астатніх агенцтваў і фондаў ААН, якія 
працуюць у краіне.

Разам з іншымі агенцтвамі сістэмы 
ААН, прадстаўленымі ў Беларусі,  
ПРААН падпісала Рамкавую праграму 
ААН па аказанні дапамогі Рэспубліцы 
Беларусь у мэтах развіцця на 2011-2015 
гг. Рамкавая праграма – гэта першая 
сумесная стратэгія агенцтваў ААН, пад-
рыхтаваная ў супрацоўніцтве з Урадам 
краіны і нацыянальнымі партнёрамі. 
Яна падтрымлівае прыярытэты Беларусі 
і спрыяе выкананню ёю сваіх міжнарод-
ных абавязанняў у галіне развіцця.

Мандат Праграмы развіцця ААН 
у Беларусі, вызначаны Дамовай з Ура-
дам краіны, прадугледжвае, што ПРААН  
будзе «падтрымліваць і дапаўняць нацы-
янальныя намаганні па рашэнні найваж-
нейшых праблем эканамічнага развіцця, 

спрыяць сацыяльнаму прагрэсу і паляп-
шэнню стандартаў жыцця людзей». Сёння  
ПРААН рэалізуе ў Беларусі ўжо чацвёр-
тую па ліку краінавую праграму.

Дакумент краінавай праграмы на 
2011-2015 гг., падрыхтаваны па выніках 
кансультацый з асноўнымі партнёра- 
мі – урадам, грамадзянскай супольнасцю, 
прыватным сектарам, агенцтвамі сістэмы 
ААН і міжнароднай супольнасцю – рэ-
гламентуе дзейнасць ПРААН у чатырох 
асноўных тэматычных галінах:

1) эканамічнае развіццё і сацыяльная 
абарона;

2) энергаашчаджэнне і ахова нава-
кольнага асяроддзя;

3) перадухіленне распаўсюджання 
ВІЧ/СНІДу і барацьба з сухотамi;

4) эфектыўнае і адказнае дзяржаўнае 
кіраванне, бяспека чалавека.

Працуючы ў любой з тэматычных 
галінаў, ПРААН таксама звяртае асаблі-
вую ўвагу на захаванне правоў чалавека і 
прасоўванне гендэрнай роўнасці.

Як ПРААН ПРАЦУЕ ў БЕЛАРУСі

ПРААН імкнецца прыцягнуць боль-
шы аб'ём міжнароднай дапамогі для 
садзейнічання Беларусі ў рашэнні пра-
блем у галіне развіцця. Базавай формай 
дзейнасці ПРААН з'яўляецца рэалізацыя 
тэматычных праектаў.

Аснова любога праекту – праектны 
дакумент, які ўяўляе сабой дамову паміж 
ПРААН і яе партнёрамі. У ім выкладзе-
ны план дасягнення мэтаў, вызначаны 
неабходныя рэсурсы і механізмы яго 
рэалізацыі. У Беларусі праектны даку-
мент падпісвае Прадстаўнік ПРААН і 
кіраўнік арганізацыі-выканаўцы, у ролі 
якой можа выступаць як дзяржаўная 
структура, так і неўрадавая арганiзацыя. 
Праект рэгіструецца ў Міністэрстве 
эканомікі або Дэпартаменце па гумані-
тарнай дзейнасці Ўпраўлення справамі 
Прэзідэнта Рэспублікі Беларусь.

Зацвердзіўшы праектны дакумент і 
атрымаўшы фінансаванне, ПРААН прыз-
начае абранага па выніках конкурсу 
кіраўніка праекту, які/-ая адказвае за 
яго рэалізацыю. Мэнэджэр узгадняе 
свае дзеянні з Нацыянальным каардына-
тарам, які прадстаўляе кіраўніцтва 
арганізацыі-выканаўцы. Пасля завяр-
шэння праекту ПРААН падае донарам 
справаздачу аб дасягнутых выніках і 
выкарыстанні сродкаў.

Усе праекты ПРААН у Беларусі па-
будаваны па прынцыпе зацікаўленасці 
краіны. ПРААН таксама імкнецца да 
таго, каб асобы, арганізацыі і сістэмы 
ўстаноў, якія атрымліваюць сёння дапа-
могу ад ПРААН і яе партнёраў, працягвалі 
эфектыўна функцыянаваць і пасля завяр-
шэння праектаў.

У 2011 годзе сукупны бюджэт 
праектаў, рэалізаваных ПРААН у Бела-
русі, перавысіў 19,4 мільёна даляраў 
ЗША, што склала найбольшую суму з часу 
адкрыцця Прадстаўніцтва ў Мінску.

Сукупны бюджэт праектаў ПРААН 
у 2005-2011 гг.

Год Бюджэт (млн. $)
2011 19,4
2010 18,8
2009 11,5
2008 10,6
2007 17
2006 10
2005 7,3

ДоНАРы ПРААН

ПРААН мае магчымасць аказваць 
эфектыўную дапамогу Беларусі дзякую-
чы падтрымцы донарскіх арганізацый. 
У перыяд рэалізацыі трэцяй краінавай 
праграмы (2006-2010 гг.), акрамя ўласных 
сродкаў, ПРААН прыцягнула 73,4 мільёна 
даляраў ЗША са сродкаў донараў і мэта-
вых фондаў.

У сумесным фінансаванні праектаў 
ПРААН бярэ ўдзел шэраг донараў, сярод 
якіх агенцтвы сістэмы ААН (ЮНІСЕФ, 
СААЗ і інш.), міжнародныя арганізацыі 
і фонды (ЕС, АБСЕ, ГЭФ, Глабальны фонд 
для барацьбы са СНІДам, сухотамі і маля-
рыяй, USAID і іншыя).

Апошнім часам найбуйнейшым до-
нарам ПРААН у Беларусі стаў Глабальны 
фонд для барацьбы са СНІДам, сухотамі і 
малярыяй, які забяспечыў фінансаванне 
некалькіх праектаў у галіне аховы 

здароўя. Дзякуючы грантам Глабальнага 
фонду сёння працягваецца дзейнасць 
па прафілактыцы і лячэнні ВІЧ/СНІДу 
ў Беларусі, удасканальваецца сістэма 
эфектыўнай дыягностыкі і лячэння сухот.

Значную міжнародную тэхнічную 
падтрымку Беларусь атрымлівае ад 
Еўрапейскага Саюза. Апошнім часам 
ПРААН і ЕС ажыццявілі шэраг сумесных 
праектаў, накіраваных на далейшае 
ўзмацненне кіравання мяжой, бараць-
бу з гандлем людзьмі і нелегальным 
абарачэннем наркотыкаў, падтрымку 
навакольнага асяроддзя і ўстойлівае 
развіццё на мясцовым узроўні, а так-
сама на тэрытарыяльна-арыентаванае 
развіццё абшараў, пацярпелых у выніку 
катастрофы на Чарнобыльскай АЭС. 
Цяпер за кошт фінансавання з боку ЕС 
рэалізуецца іншы буйны праект – па 
садзейнічанні развіццю ўсёабдымнай 
структуры міжнароднага супрацоўніцтва 
ў галіне аховы навакольнага асяроддзя ў 
Рэспубліцы Беларусь.

На сродкі Глабальнага экалагічнага 
фонду ПРААН ажыццявіла шэраг буй-
ных праектаў, звязаных з павышэннем 
энергаэфектыўнасці прадпрыемстваў 
дзяржаўнага сектара Беларусі і стварэн-
нем спрыяльных умоў для ўстойлівага 
функцыянавання сістэмы ахоўных 
водна-балотных угоддзяў. ПРААН так-
сама ініцыявала ў Беларусі Праграму 
малых грантаў ГЭФ, дзякуючы якой 
недзяржаўныя і грамадскія экалагічныя 
арганізацыі атрымліваюць фінансаванне 
на рэалізацыю сваіх праектаў.

Мэты ў ГАЛіНЕ РАЗВіЦЦЯ

У верасні 2000 года прадстаўнікі 189 
краін свету, уключаючы 147 кіраўнікоў 
дзяржаў і ўрадаў, на Саміце тысячагоддзя 
ў штаб-кватэры ААН у Нью-Ёрку прынялі 
Дэкларацыю тысячагоддзя. Гэты даку-
мент вызначыў пералік пэўных мэтаў, 
колькасных задач і паказчыкаў, што 
атрымалі назву Мэтаў у галіне развіцця, 
сфармуляваных у Дэкларацыі тысяча-
годдзя (МРТ). Гэтыя мэты павінны быць 
дасягнуты за пятнаццацігадовы перыяд 
(з 2000 да 2015 год), пры гэтым паказчыкі 
1990 года вызначаны ў якасці базавага 
ўзроўню.

Мэты ў галіне развіцця 
ўключаюць у сябе:

1. Ліквідацыю скрайняй галечы і го-
ладу;

2. Забеспячэнне ўсеагульнай пачат-
ковай адукацыі;

3. Садзейнічанне ў забеспячэнні 
роўнасці мужчын і жанчын ды пашырэн-
не правоў і магчымасцяў жанчын;

4. Скарачэнне дзіцячай смяротнасці;
5. Паляпшэнне аховы мацярынства;
6. Барацьбу з ВІЧ/СНІДам, малярыяй і 

іншымі захворваннямі;
7. Забеспячэнне экалагічнай устойлі-

васці;
8. Фармаванне глабальнага партнёр-

ства ў мэтах развіцця.

З'яўляючыся глабальнай сеткай ААН 
у галіне развіцця, ПРААН аб'ядноўвае і 
каардынуе намаганні, што робяцца на 
глабальным і нацыянальным узроўнях 
для дасягнення гэтых мэтаў. ПРААН  
выкарыстоўвае патэнцыял іншых 
агенцтваў ААН для аказання дапамогі 
краінам у інтэграванні МРТ у нацыя-
нальныя праграмы развіцця. Так, пры 
падтрымцы ПРААН у Беларусі была пры-
нята Нацыянальная стратэгія ўстойлівага 
сацыяльна-эканамічнага развіцця на 
перыяд да 2020 году, у якой дадзены 
спасылкі на МРТ. У 2005 і 2010 гадах былі 
апублікаваны Нацыянальныя справа-
здачы Рэспублікі Беларусь аб дасягненні 
мэтаў у галіне развіцця.

Паводле апошняй справаздачы, Бе-
ларусь ужо дасягнула амаль усіх Мэтаў 
у галіне развіцця: у краіне забяспечана 
ўсеагульная пачатковая адукацыя, знач-
на скарочаны ўзроўні беднасці, маця- 
рынскай і дзіцячай смяротнасці. Ад-
мысловыя намаганні накіраваны на 
ўдасканаленне барацьбы з ВІЧ/СНІДам 
і сухотамі, забеспячэнне экалагічнай 
устойлівасці і фармаванне глабальнага 
партнёрства ў мэтах развіцця.

ЗНіжэННЕ ўЗРоўНю БЕДНАСЦі

У сярэдзіне 2000-х гг. ПРААН і 
Міністэрства працы і сацыяльнай аба-
роны Рэспублікі Беларусь рэалізавалі 
першы ў краіне праект па зніжэнні 
ўзроўню беднасці, падчас якога былі 
выяўлены і прааналізаваны асноўныя 
характарыстыкі малазабяспечанага на-
сельніцтва і чыннікі беднасці ў Беларусі, 
вызначаны сацыяльныя групы люд-
зей, якім патрэбна падтрымка. Праект 
сфармуляваў азначэнне беднасці як ком-
плекснай з'явы, якая характарызуецца не 
толькі нізкімі прыбыткамі, але і дэфіцытам 
чалавечага капіталу, што ўключае такія 
яго аспекты, як здароўе і адукацыя. 

У рамках праекту былі распраца-
ваны асноўныя кірункі Нацыяналь-
най стратэгіі перадухілення беднасці, 
палажэнні якой увайшлі ў Праграму 
сацыяльна-эканамічнага развіцця краіны 
на 2006-2010 гг. Наступны праект у гэтай 
сферы быў накіраваны на ўдасканаленне 
рэгіянальнай сацыяльнай палітыкі, пе-
раважна ў малых гарадах і сельскай 
мясцовасці.

САДЗЕйНічАННЕ ўСтУПЛЕННю 
БЕЛАРУСі ў СГА

ПРААН аказвае падтрымку ўступ-
ленню Рэспублікі Беларусь у Сусвет-
ную гандлёвую арганізацыю (СГА), 
умацоўваючы экспертны патэнцыял на-
цыянальных інстытутаў і павышаючы 
ўзровень інфармаванасці грамадства 
наконт працэсу і наступстваў уступлення 
краіны ў СГА. У 2010-2012 гг. рэалізавана 
другая фаза праекту, фінансаваная 
Ўрадам Расійскай Федэрацыі, падчас 
якой быў праведзены ўсебаковы аналіз 

заканадаўства Беларусі на адпавед-
насць нормам базавых дамоваў СГА, 
зроблены пераклад на ангельскую 
мову заканадаўчых актаў для забеспя-
чэння перамоўнага працэсу, а таксама 
арганізавана навучанне нацыяналь-
ных кадраў па пытаннях эканамічнай 
інтэграцыі Беларусі ў сістэму сусветнага 
гандлю.

Неўзабаве таксама пры падтрымцы 
Ўраду Расіі распачнецца трэцяя фаза 
праекту па садзейнічанні ўступу Беларусі 
ў СГА.

ПАДтРыМкА ПРАДПРыМАЛьНіЦтВА

З канца 1990-х гадоў ПРААН 
падтрымлівае развіццё прадпры-
мальніцтва ў Беларусі. Пад эгідай 
арганiзацыi былі створаны першыя ў 
краіне бізнес-інкубатары і крэдытныя 
саюзы, у якасці эфектыўнага механізму 
падтрымкі малога бізнесу ўкараняецца 
мікрафінансаванне. ПРААН зрабіла 
істотны ўнёсак у развіццё дыялогу і 
партнёрскіх адносін паміж дзяржавай і 
прыватным сектарам з мэтай стварэння 
спрыяльнага бізнес-асяроддзя.

Сумесная праца з Саветам па развіцці 
прадпрымальніцтва пры Прэзідэнце 
Рэспублікі Беларусь і вядучымі бізнес-
асацыяцыямі дазволіла краіне і ПРААН 
выявіць праблемы ў развіцці прыват-
нага сектару, узмацніла экспертны па-
тэнцыял бізнес-супольнасці, пашырыла 
магчымасці яе ўздзеяння на фармаванне 
адміністрацыйна-прававых і эканамічных 
умоў прадпрымальніцкай дзейнасці. Гэта 
прывяло да паляпшэння прававога ася-
роддзя для стварэння і функцыянавання 
бізнесу.

Дзякуючы ўдзелу ПРААН ва 
ўдасканаленні нацыянальнай інавацый-
най сістэмы ў Беларусі з'явілася 
разгалінаваная сетка цэнтраў трансферу 
тэхналогій для падтрымкі інавацыйнага 
прадпрымальніцтва. Акрамя таго,  
ПРААН аказвае падтрымку прыватнаму 
прадпрымальніцтву ў малых гарадах 
і сельскай мясцовасці. Так, у чатырох 
райцэнтрах Брэсцкай, Мінскай, Гомель-
скай і Магілёўскай абласцей пад патра-
натам ПРААН былі адчынены Цэнтры  
падтрымкі сельскага развіцця і 
прадпрымальніцтва, у задачы якіх уваход-
зяць аказанне юрыдычнай дапамогі пры 
падрыхтоўцы дакументаў, неабходных  
для рэгістрацыі малых прадпрыемстваў, 
вывучэнне кан'юнктуры рынка, 
садзейнічанне стварэнню новых 
працоўных месцаў. У дапамогу такім 
цэнтрам распрацаваны практычныя 
дапаможнікі па стварэнні і вядзенні 
малога бізнесу на прыкладзе асоб-
ных відаў дзейнасці: аграэкатурызма, 
рознічнага гандлю, грамадскага хар-
чавання, паліграфіі, аўтарамонту і інш. 
Для прыцягнення інвестыцый у рэгіёны 
сумесна са спецыялістамі Бізнес-саюза 
прадпрымальнікаў і наймальнікаў імя 
Куняўскага былі выдадзены даведнікі-
праваднікі інвестара па Магілёўскай і 
Мінскай абласцях.

экАНАМічНАЕ РАЗВіЦЦЁ і САЦыЯЛьНАЯ АБАРоНА

МікРАфіНАНСАВАННЕ

ПРААН надае вялікую ўвагу 
развіццю мікрафінансавання як 
эфектыўнага інструмента падтрымкі 
прадпрымальніцтва і неаддзельнай 
часткі нацыянальных фінансава-крэдыт-
ных сістэм. У рамках тэматычнага пра-
екту быў створаны Савет па развіцці 
мікрафінансавання на чале з намеснікам 
Старшыні Нацыянальнага банка 
Рэспублікі Беларусь. Пад патранатам 
Савета, што аб'яднаў прадстаўнікоў на-
цыянальных і міжнародных арганізацый, 
была распрацавана Канцэпцыя развіцця 
мікрафінансавання, пазней зацвер-
джаная ў якасці дзяржаўнай Праграмы 
развіцця мікрафінансавання ў Рэспу-
бліцы Беларусь на 2010-2015 гг.

Для павышэння фінансавай куль-
туры насельніцтва праектам быў 
арганізаваны навучальны курс «Плануй 
сваю будучыню», распрацаваны Цэн-
трам мікрафінансавання для Цэнтраль-
най і Ўсходняй Еўропы ды СНД. Гэты 
курс прайшлі больш за 500 грамадзян 
Беларусі з нізкім узроўнем даходаў з 14 
населеных пунктаў краіны, уключаючы 
малыя гарады і вёскі.

РАЗВіЦЦЁ экАтУРыЗМА

Развіццё і рост прыватных мікра-, 
малых і сярэдніх прадпрыемстваў, якія 
працуюць у сектары экатурызма, а так-
сама прасоўванне Брэсцкай і Гродзен-
скай абласцей як перадавых турыстыч-
ных рэгіёнаў сталі мэтай новага праекту 
USAID, якi рэалізуе ПРААН. Плануецца, што 
ў выніку дзейнасці праекту будуць рас-
працаваны стратэгіі ўстойлівага развіцця 
экатурызма і аказана садзейнічанне 

заканадаўчай і нарматыўна-прававой рэ-
форме, якая павінна спрыяць развіццю 
прыватнага сектара ў экатурызме. 
Праект закліканы павысіць узровень 
дасведчанасці насельніцтва рэгіёнаў на-
конт устойлівых практык у сферы экату-
рызма і магчымасцяў супрацоўніцтва з 
мясцовымі ўладамі і прыватным сектарам. 
Для стымулявання ініцыятыў запланава-
ны цэлы шэраг трэнінгаў і навучальных 
паездак, а таксама грантавая падтрым-
ка лепшых ідэй па развіцці прыватнага 
прадпрымальніцтва ў экатурызме.

САЦыЯЛьНАЯ АДкАЗНАСЦь БіЗНЕСУ

Пры пасярэдніцтве ПРААН у 
Беларусі пачала развівацца міжнародная 
ініцыятыва, накіраваная на прасоўванне 
карпаратыўнай сацыяльнай адказнасці 
прыватнага бізнесу – «Глабальная да-
мова». На сёння да Глабальнай дамовы 
ўжо далучыліся больш за 70 беларускіх 
кампаній, а ўсяго ў свеце Глабаль-
ную дамову падпісалі больш за 8000 
прадпрыемстваў і арганізацый са 130 
краін. У Беларусі шырокую вядомасць 
атрымалі партнёрскія праекты з удзе- 
лам сацыяльна адказнага бізнесу, 
накіраваныя на развіццё моладзевага 
прадпрымальніцтва, прасоўванне тэ-
лемедыцыны, развіццё турыстычнай 
прывабнасці малых гарадоў, паляпшэнне 
харчавання дзяцей у школах і іншыя.

СПРАВАЗДАчы АБ чАЛАВЕчыМ 
РАЗВіЦЦі

ПРААН аказвае садзейнічанне 
Беларусі ў падрыхтоўцы Нацыяналь-
ных справаздач аб чалавечым развіцці, 
у якіх прадстаўлены аналіз становішча 
і палітыкі краіны ў галіне развіцця 

ды пазначаны ключавыя праблемы, 
што патрабуюць вырашэння. Спра-
ваздачы распаўсюджваюцца сярод 
шырокай аўдыторыі, у тым ліку сярод 
распрацоўшчыкаў палітыкі, грамадзян-
скай супольнасці, у навуковых колах і 
агенцтвах па аказанні дапамогі. Поўныя 
версіі справаздач за мінулыя гады мож-
на знайсці тут: http://undp.by/ru/undp/
nhdr/.

У 2012 годзе пры садзейнічанні 
ПРААН пачынаецца падрыхтоўка На-
цыянальнай справаздачы аб чалавечым 
развіцці, прысвечанай канкурэнтным 
перавагам рэгіёнаў Беларусі ў цеснай 
сувязі з развіццём чалавечага патэн-
цыялу. Справаздача дапаможа выпраца-
ваць адзіную нацыянальную канцэпцыю 
канкурэнтаздольнасці рэгіянальных эка- 
номік, правесці абгрунтаванае параў-
нанне сацыяльна-эканамічнага кантэксту 
ў рэгіёнах, вызначыць эканамічныя і са-
цыяльныя «кропкі росту», а таксама рас-
працаваць рэкамендацыі па змяншэнні 
рэгіянальных дыспрапорцый ва ўзроўні 
і якасці жыцця насельніцтва. Плануец-
ца, што Справаздача будзе выдадзена ў 
сярэдзіне 2013 году.

экАНАМічНАЕ РАЗВіЦЦЁ і САЦыЯЛьНАЯ АБАРоНА

Прадстаўніцтва ПРААН у Беларусі  
паспяхова выканала шэраг праектаў, 
накіраваных на павышэнне энерга-
эфектыўнасці і выкарыстанне аднаў-
ляльных крыніц энергіі, барацьбу з дэ-
градацыяй земляў, ахову і рацыянальнае 
выкарыстанне прыродных рэсурсаў, 
захаванне біяразнастайнасці і падтрым-
ку ўстойлівага развіцця на мясцовым 
узроўні.

ПРААН аказала садзейнічанне ў пра- 
вядзенні самаацэнкі нацыянальных 
магчымасцяў краіны з пункту гледжання 
выканання ўзятых на сябе абавязкаў у 
рамках міжнародных канвенцый па ахове 
навакольнага асяроддзя. Таксама пры пад-
трымцы ПРААН Беларусь правяла аналіз 
фінансавых і тэхнічных выгод ад далучэння 
да Кіёцкага пратаколу Рамкавай канвенцыі 
ААН аб змяненні клімату. У выніку, грун-
туючыся на атрыманых рэкамендацыях, у 
2005 годзе Беларусь афіцыйна далучыла-
ся да Кіёцкага пратаколу.

ПАВышэННЕ  
эНЕРГАэфЕктыўНАСЦі

Нягледзячы на дасягнуты апошнім 
часам прагрэс, беларуская эканоміка 
ўсё яшчэ характарызуецца высо-
кай энергаёмістасцю, у параўнанні 
з развітымі краінамі. У гэтай сувязі 
зніжэнне залежнасці Беларусі ад імпарту 
энергарэсурсаў і дыверсіфікаванне 
энергазабеспячэння за кошт выкары-
стання альтэрнатыўнай энергетыкі 
з'яўляюцца адной з першачарговых за-
дач дзяржаўнай палітыкі на 2011-2015 гг.

ПРААН быў рэалізаваны пілотны 
праект, прафінансаваны Глабальным 
экалагічным фондам і накіраваны на 
выкарыстанне драўнінных адкідаў для 
ацяплення і гарачага водазабеспячэння 
жыллёвага фонду, прамысловых аб'ектаў 
і грамадскіх будынкаў, у тым ліку школ, 
бальніц і санаторыяў. У рамках праек-
ту створана пяць дэманстрацыйных 

аб'ектаў: тры міні-ЦЭЦ, якія працуюць 
на драўнінных адкідах, кацельня і прад-
прыемства, што займаецца нарыхтоўкай, 
перапрацоўкай і дастаўкай драўніннай 
дранкі. Акрамя таго, быў створаны зва-
ротны фонд па біяэнергетыцы з пер-
шаснай капіталізацыяй больш за тры 
мільёны даляраў ЗША – яго сродкі 
накіроўваюцца на фінансаванне праек-
таў па энергаэфектыўнасці.

Яшчэ адзін праект у гэтай сферы, 
ажыццяўлёны ПРААН пры фінансавай 
падтрымцы ГЭФ, дапамог павысіць 
энергаэфектыўнасць прадпрыемстваў 
дзяржаўнага сектара. Праект пад-
рыхтаваў дакладныя рэкамендацыі па 
ўстараненні перашкодаў і ўдасканаленні 
нарматыўна-прававой базы ў галіне 
стымулявання энергаэфектыўных мера- 
прыемстваў. Аналіз найлепшай за-
межнай практыкі дазволіў сфармуля-
ваць абагульненую бізнэс-методыку 
з дэталёвым апісаннем праектнага і 

ЭНЕРГААШЧАДЖЭННЕ І АХОВА НАВАКОЛЬНАГА АСЯРОДДЗЯ

photo.bymedia.net



ПРАГРАМА РАЗВIЦЦЯ ААН У БЕЛАРУСI

9

інвестыцыйнага цыклаў распрацоўкі і 
рэалізацыі самаакупных праектаў па 
павышэнні энергаэфектыўнасці ў дзярж-
сектары. У рамках праекту былі падрых-
таваны бізнэс-планы больш чым дзесяці 
энергазахавальных ініцыятыў на пра-
мысловых прадпрыемствах і ў жыллёва-
камунальным сектары краіны.

Асаблівую ўвагу праект надаў 
навучанню спецыялістаў у галіне 
энергаэфектыўнасці, прапагандзе новых 
метадаў і тэхналогій. Гэтаму ў немалой 
ступені дапамог Міжнародны энергетыч-
ны цэнтр, які быў створаны ў Мінску так-
сама ў рамках праекту і дагэтуль стаў ужо 
самаакупнай арганізацыяй.

кіРАВАННЕ ВоДНыМі РэСУРСАМі

Рэкі і азёры – адзін з найважнейшых 
прыродных рэсурсаў Беларусі, які паста-
янна забруджваецца ў выніку гаспадар-
чай дзейнасці чалавека. Так, каля 40% 

вады Дняпра, што працякае па тэрыторыі 
Беларусі, Расіі і Ўкраіны, не адпавядае 
патрабаванням якасці, у выніку чаго 
шматлікія віды раслін і жывёл апынулiся 
на мяжы вымірання. Ажыццяўлёны  
ПРААН рэгіянальны праект ГЭФ быў 
накіраваны на аказанне дапамогі 
тром краінам у распрацоўцы адзіных 
падыходаў да кіравання і кантролю за 
станам прыроднага асяроддзя ў басейне 
Дняпра. У рамках праекту была падрых-
тавана Стратэгічная праграма дзеянняў, 
якая стала ключавым механізмам 
трансмежавага кіравання прыроднымі 
рэсурсамі ў басейне гэтай ракі.

Сёння становяцца актуальнымі ацэн-
ка і прагноз фармавання водных рэсурсаў 
трансмежавых рэк і іх якасці, таму ПРААН 
рэалізуе першы ў Беларусі пілотны праект, 
накіраваны на ўдасканаленне кіравання 
воднымі рэсурсамі з выкарыстаннем ба-
сейнавага падыходу ва ўмовах змянення 
клімату на прыкладзе ракі Нёман. Плану-

ецца правесці ацэнку і прагноз фарма-
вання водных рэсурсаў з улікам розных 
сцэнараў змянення клімату і тэндэнцый 
эканамічнага развіцця. Праект з'яўляецца 
часткай праграмы пілотных праектаў 
ЕЭК ААН і можа выкарыстоўвацца як 
платформа для абмену досведам паміж 
падобнымі ініцыятывамі, рэалізаванымі 
ў іншых краінах, а таксама будзе 
садзейнічаць умацаванню трансмежава-
га супрацоўніцтва ў галіне выкарыстан-
ня водных рэсурсаў паміж Беларуссю, 
Літвой і Расіяй.

ЭНЕРГААШЧАДЖЭННЕ І АХОВА НАВАКОЛЬНАГА АСЯРОДДЗЯ

УЗНАўЛЕННЕ ПАРУшАНых БАЛот

Тарфяныя балоты з'яўляюцца ад-
ным з найкаштоўнейшых прыродных 
арэалаў, але пры гэтым менавіта ім у 
найбольшай ступені пагражае знікненне. 
У выніку маштабнай меліярацыі, пра-
ведзенай у 60-70-я гады ХХ стагоддзя, 
колькасць натуральных балот у Беларусі 
скарацілася больш чым удвая, іх асуш-
ванне стала адным з чыннікаў страты 
прадукцыйнасці раслінных культур і 
зніжэння ўраджайнасці, парушэння ву-
гляроднага цыклу, лясных пажараў і ска-
рачэння плошчы натуральнага асярод-
дзя пасялення жывёлаў.

Для рашэння праблем дэградацыі 
земляў, забеспячэння захавання 
біялагічнай разнастайнасці глабальнага 
значэння, а таксама скарачэння выкідаў 
парніковых газаў ПРААН рэалізавала пра-
ект па ўзнаўленні і ўстойлівым кіраванні 
парушанымі тарфянымі балотамі ў 
Беларусі. Пры фінансавай падтрымцы 
ГЭФ праектам былі паўторна забало-
чаныя 15 выпрацаваных тарфянішчаў 
і парушаных балот агульнай плошчай 
больш за 28 тысяч га. Вынікі маніторынгу 
біяразнастайнасці на праектных тэры-
торыях паказалі паспяховае ўзнаўленне 
флоры і фаўны.

Маштабная меліярацыя Палесся, 
рэгіёна на поўдні Беларусі, дзе размеш-
чаны буйныя ўчасткі натуральных балот 
з унікальнай біялагічнай і ландшафтнай 
разнастайнасцю, стала чыннікам зні-
жэння ўзроўню падземных водаў, эрозіі 
глебаў і скарачэння біяразнастайнасці. 
Аднак некаторыя забалочаныя тэрыторыі, 
а менавіта заказнікі «Спораўскі», «Сярэд-
няя Прыпяць», «Званец» і «Простыр», 
захаваліся ў першародным выглядзе. 
Захаванню і ўстойліваму выкарыстан-

ню біяразнастайнасці ў рэгіёне Палесся 
спрыяў праект ПРААН/ГЭФ, у рамках 
якога былі распрацаваны Нацыянальная 
стратэгія і План дзеянняў па захаванні 
водна-балотных угоддзяў Беларусі на 
2008-2013 гг.

Важным дасягненнем праекту стала 
ўсталяванне першай на постсавецкай 
прасторы трансмежавай Рамсарскай 
тэрыторыі «Простыр – Прыпяць – Стаход» 
(Беларусь-Украіна). Фінансавую падтрым-
ку ў рамках праекту атрымалі некалькі 
ініцыятыў па развіцці экатурыстычных 
паслуг у рэгіёне Палесся.

У 2010-2011 гг. вялікая ўвага праек-
там надавалася пытанням узнаўлення 
папуляцый рэдкіх і знікаючых відаў, зане-
сеных у нацыянальную Чырвоную кнігу. 
Для павышэння колькасці і ўзнаўлення 
натуральных нерасцілішчаў рэдкіх і 
каштоўных відаў рыб, а таксама паляп-
шэння месцаў пасялення вадаплаўнай 
птушкі праектам былі праведзены працы 
па ўзнаўленні зімавальных ямаў на стары-
цы ракі Прыпяць. На тэрыторыі заказніка 
«Сярэдняя Прыпяць» прайшлі акцыі па 
выпуску малявак сцерлядзі у Прыпяць 
– яны дапамаглі запусціць прыродны 
«канвеер» узнаўлення гэтай каштоўнай 
асятровай рыбы ў натуральных умовах.

іНтэГРАЦыЯ ПытАННЯў АхоВы НА-
ВАкоЛьНАГА АСЯРоДДЗЯ ў СфЕРУ 
ПРыНЯЦЦЯ РАшэННЯў

Важным крокам па захаванні 
ахоўваных відаў дзікіх жывёл і раслін 
з'яўляецца распрацоўка сістэмы захадаў, 
накіраваных на ахову іх месцаў пасялен-
ня і вырастання (біятопаў). У рамках тэма-
тычнага праекту ПРААН/ГЭФ на падставе 
ландшафтнага аналізу былі вылучаны 
ўнікальныя для Беларусі біятопы, дадзе-
на іх папярэдняе апісанне і вызначаны 
крытэры вылучэння. У 2011 годзе праект 
распрацаваў схемы землеўпарадкавання 
чатырох пілотных раёнаў – Валожынска-
га, Карэліцкага, Івацэвіцкага і Расонскага. 
Гэтыя дакументы ўлічваюць пытанні заха-
вання біяразнастайнасці, што з'яўляецца 
новай практыкай для Беларусі.

У апошнія гады ПРААН сумес-
на з ЕС аказала дапамогу Беларусі ў 
стварэнні патэнцыялу па захаванні на-
вакольнага асяроддзя з выкарыстаннем 
Стратэгічнай экалагічнай ацэнкі, якая 
дазваляе прааналізаваць экалагічныя 
наступствы дзяржаўнай палітыкі, 
планаў і праграм. Экспертамі былі рас-
працаваны Нацыянальная стратэгія па 
захаванні і ўстойлівым выкарыстанні 
біяразнастайнасці, зацверджаная Саве-
там Міністраў Рэспублікі Беларусь, і но-
вая Нацыянальная праграма па барацьбе 
з дэградацыяй земляў.

Новы сумесны праект ЕС/ПРААН, 
які стартаваў на пачатку 2012 году, 
накіраваны на нарошчванне патэнцыя-
лу краіны ў стратэгічным планаванні і 
кіраванні ў экалагічнай сферы. Праект, у 
прыватнасці, прадугледжвае збліжэнне з 
нормамі ЕС нацыянальнага заканадаўства 
ў галіне абыходжання з адкідамі і заха-
вання біяразнастайнасці.

ЭНЕРГААШЧАДЖЭННЕ І АХОВА НАВАКОЛЬНАГА АСЯРОДДЗЯ

Па стане на 1 чэрвеня 2012 году 
ў Беларусі зарэгістравана 13 503 вы- 
падкі ВІЧ-інфекцыі (паказчык распаў-
сюджанасці – 112,3 на 100 тысяч 
насельніцтва). Большасць ВІЧ-інфіка-
ваных – маладыя людзі ва ўзросце ад 15 
да 29 гадоў. Агульная колькасць выпад-
каў ВІЧ-інфекцыі ў гэтай узроставай гру-
пе перавысіла 8 тысяч чалавек.

У апошнія гады ўзровень 
распаўсюджання ВІЧ у краіне застаецца 
стабільным, чаму ў немалой ступені спры-
яюць буйнамаштабныя прафілактычныя 
мерапрыемствы, праводжаныя ПРААН 
на сродкі Глабальнага фонду для ба-
рацьбы са СНІДам, сухотамі і малярыяй.  
ПРААН таксама бярэ актыўны ўдзел у пра-
цы Тэматычнай групы ААН па ВІЧ/СНІДу, 
закліканай аказваць садзейнічанне ўраду 
ў распрацоўцы і рэалізацыі захадаў па ба-
рацьбе з вірусам.

ПРАГРАМы ў ГАЛіНЕ Віч/СНіДУ

ПРААН сумесна з Міністэрствам ахо-
вы здароўя краіны рэалізавала праект 
«Прафілактыка і лячэнне ВІЧ/СНІДу ў 
Рэспубліцы Беларусь», фінансаваны Гла-
бальным фондам для барацьбы са СНІДам, 
сухотамі і малярыяй. Дзякуючы яму былі 
цалкам задаволеныя патрэбы сістэмы 
аховы здароўя ў антырэтравірусных 
прэпаратах для лячэння ВІЧ/СНІДу, за-
куплена лабараторнае абсталяванне для 
дыягностыкі ВІЧ/СНІДу і інфекцый, якія 
перадаюцца палавым шляхам, лекавыя 
прэпараты для тэрапіі апартуністычных 
інфекцый у людзей, што жывуць з ВІЧ/
СНІДам, сродкі абароны ад прафесійнага 
інфікавання ВІЧ медыцынскага перса-
нала. Актыўныя мерапрыемствы сярод 
груп рызыкі і асветніцкія праграмы 
спрыялі прафілактыцы распаўсюджання 
ВІЧ-інфекцыі.

Паспяховае засваенне гранта Гла-
бальнага фонду аб'ёмам амаль у 17 
мільёнаў даляраў ЗША стварыла пе-
радумовы для працягу фінансавання 
дзейнасці ПРААН па прафілактыцы ВІЧ/
СНІДу ў Беларусі аж да 2016 году. Сёння 
на сродкі Глабальнага фонду ў краіне 
рэалізуюцца два праекты ПРААН у гэтай 
сферы з сукупным бюджэтам больш чым 
47 мільёнаў даляраў ЗША. Праекты да-
памогуць перадухіліць распаўсюджанне 
ВІЧ-інфекцыі сярод найбольш уразлівых 
груп насельніцтва, забяспечыць адэк-
ватнае лячэнне, догляд і падтрымку для 
людзей, якія жывуць з ВІЧ. Праца пабуда-
ваная такім чынам, каб да моманту завяр-
шэння рэалізацыі грантаў Глабальнага 
фонду ўрад у партнёрстве з грамадзян-
скай супольнасцю змаглі ўзяць на сябе 
выкананне большай часткі дзейнасці 
па прафілактыцы і лячэнні ВІЧ/СНІДу. Як 
прыклад – з 2012 году Міністэрства ахо-
вы здароўя Беларусі ўпершыню пачынае 
закупляць антырэтравірусныя прэпа-
раты за кошт дзяржбюджэту, а дагэтуль 
такія лекі закупляліся толькі са сродкаў 
грантаў Глабальнага фонду.

Сёння кожны ВІЧ-пазiтыўны па-
цыент у Беларусі, якому патрэбна 
антырэтравірусная тэрапія, атрымлівае 
бясплатныя медыкаменты дзякуючы 
праектам, фінансаваным Глабальным 
фондам. Па стане на пачатак 2012 году 
такіх было 3223 чалавекі. У краіне такса-
ма ўкараняецца замяшчальная тэрапія 
метадонам як паспяховы метад лячэння 
апіёіднай залежнасці. За перыяд 2007-
2011 гг. гэты від лячэння быў прызнача-
ны 792 пацыентам. Праграма прыносіць 
адчувальны сацыяльны плён: 269 
пацыентаў працаўладкаваныя, у многіх 
з іх наладзіліся адносіны ў сям'і. Цяпер у 
Беларусі працуюць 13 кабінетаў замяш-
чальнай тэрапіі наркаманіі, на працягу 

2012 году плануецца адкрыць яшчэ тры 
такія кабінеты.

У студзені 2012 году ПРААН пачала 
рэалізацыю праекту па распрацоўцы 
Плану забеспячэння ўстойлівасці нацыя-
нальных захадаў рэагавання ў дачыненні 
да ВІЧ/СНІДу. Ён фінансуецца Аб'яднанай 
праграмай ААН па ВІЧ/СНІДу i праду-
гледжвае вывучэнне неабходнасці і 
магчымасці ўкаранення экспрэс-
тэставання на ВІЧ у Беларусі і запуск 
пілотнага праекту па ўкараненні экспрэс-
дыягностыкi ў адным з гарадоў, дзе ад-
значаны рост выпадкаў ВІЧ-інфекцыі.

У 2011 – пачатку 2012 гг. у рамках 
выконванага ПРААН гранта Глабальнага 
фонду прайшлі здымкі моладзевага тэ-
лесерыяла «Вышэй за неба», закліканага 
разбурыць шэраг стэрэатыпаў, што 
існуюць датычна тэмы ВІЧ і СНІДу, 
распавесці аб неабходнасці клопату пра 
сябе і блізкіх, спрыяць фармаванню тале-
рантнага стаўлення да людзей, якія жы-
вуць з ВІЧ. Героі фільма – маладыя людзі, 
што перажываюць няпростыя сітуацыі, 
якія ставіць перад імі жыццё. Меркава-
ная глядацкая аўдыторыя серыяла – два 
мільёны чалавек.

ПЕРАДУхіЛЕННЕ РАСПАўСюДжАННЯ Віч/СНіДУ і ПРАфіЛАктыкА СУхот



ПРАГРАМА РАЗВIЦЦЯ ААН У БЕЛАРУСI

12

ПАДтРыМкА БАРАЦьБы З СУхотАМі

Сухоты (туберкулёз) сёння з'яўля-
юцца адной з самых сацыяльна значных 
і актуальных праблем аховы здароўя 
Беларусі. Гэтая хвароба закранае не 
толькі людзей, што не маюць доступу да 
якасных умоў жыцця, але ўяўляе сабой 
небяспеку для ўсяго насельніцтва. Пры 
садзейнічанні ПРААН Глабальны фонд 
для барацьбы са СНІДам, сухотамі і маля-
рыяй вылучыў Беларусі фінансаванне ў 
памеры 34 мільёнаў даляраў ЗША на пад-
трымку мерапрыемстваў, накіраваных 
на дыягностыку і лячэнне сухот. У выніку 
рэалізацыі поўнамаштабнага тэматыч-
нага праекту ў Беларусі будзе зніжаны 
ўзровень смяротнасці хворых на сухоты і 
палепшана якасць лячэння захворвання.

У рамках праекту сёння ствараецца 
сучасная сістэма дыягностыкі, рэгістра-
цыі і ўліку выяўленых выпадкаў сухот. У 
прыватнасці, лабараторыі Беларусі ўжо 
аснашчаны найноўшым абсталяван-
нем, якое дазваляе ажыццяўляць ды-
ягностыку захворвання ў адпаведнасці 
з міжнароднымі стандартамі СААЗ. 
Праводзіцца навучанне медычных 
работнікаў беларускай супрацьсухотнай 
службы, сёстраў службы міласэрнасці 
Чырвонага Крыжа, лабарантаў, медпер-
санала сістэмы выканання пакаранняў су-
часным методыкам дыягностыкі, лячэння 
і догляду за хворымі на сухоты, асабліва з 
множнай лекавай устойлівасцю.

Праектам паспяхова ўкараняецца 
электронны рэгістр «Сухоты» – цяпер 
доступ да яго маюць 40 супрацьсухот-
ных устаноў краіны. Да канца 2015 году 
больш за сем тысяч хворых пройдуць 
лячэнне супрацьсухотнымі прэпаратамі 

першага шэрагу – як у сістэме грамадзян-
скай аховы здароўя, так і сярод асуджа-
ных, што знаходзяцца ў выпраўленчых 
установах краіны. У 2011 годзе ў рамках 
праекту былі закуплены лекі для лячэння 
3730 хворых на сухоты і 175 пацыентаў з 
множнай лекавай устойлівасцю.

Адным з новых напрамкаў працы 
праекту ў 2011-2012 гг., якія патрабуюць 
значных інвестыцый, стала мадэрнізацыя 
прытокава-выцяжной вентыляцыі ў ад-
дзяленнях Магілёўскага абласнога су-
працьсухотнага дыспансера і Гомельскай 
абласной сухотнай клінічнай бальніцы. 
Працы па ўдасканаленні вентыляцыі ў 
Гомелі ўжо завершаныя. Праведзеная 
рэканструкцыя паветраачышчальных 
сістэм дазваляе стварыць бяспечныя 
ўмовы працы для медычнага персанала і 
знізіць рызыку перадачы інфекцыі паміж 
пацыентамі.

Новай сферай дзейнасці праекту так-
сама стала стварэнне кансультацыйных 
груп, задача якіх палягае ў забеспячэнні 

прыхільнага стаўлення пацыентаў да ля-
чэння на этапе знаходжання ў дыспан-
серы. Кожная група ўключае лекара-
фтызіятра, медсястру і псіхіятра, які 
спецыялізуецца на лячэнні залежнасцяў. 
У рамках праекту быў распрацаваны 
пілотны навучальны модуль «Школа 
пацыента», накіраваны на фармаванне 
ў пацыентаў ўменняў здаровага ладу  
жыцця.

ПЕРАДУхіЛЕННЕ РАСПАўСюДжАННЯ Віч/СНіДУ і ПРАфіЛАктыкА СУхот



ПРАГРАМА РАЗВIЦЦЯ ААН У БЕЛАРУСI

13

Праекты ПРААН спрыялі паглыблен-
ню разумення супрацоўнікамі органаў 
правасуддзя міжнародных стандартаў 
у галіне правоў чалавека, спрашчэнню 
адміністрацыйных працэдур і шырэйша-
му ўкараненню прынцыпу «аднаго акна», 
умацаванню патэнцыялу заканадаўчых 
органаў па аналізе праваўжывальнай 
практыкі. Ураду краіны была аказана 
дапамога ва ўдасканаленні прававых 
механізмаў каардынацыі і кіравання 
міжнароднай тэхнічнай дапамогай.

Сумесна з міжнароднымі аргані-
зацыямі і агенцтвамі сістэмы ААН, пры 
дапамозе шэрагу праектаў і праграм 
ПРААН дапамагла павысіць нацыянальны 
патэнцыял Беларусі ў пытаннях памеж-
нага кантролю і перадухілення гандлю 
людзьмі. Праектам ЕС/ПРААН па бараць-
бе з гандлем жанчынамі была створана 
электронная база дадзеных устаноў і 
арганізацый, якія аказваюць дапамогу 
ахвярам трафіку, прафінансавана «гара-
чая» інфармацыйная лінія для асоб, што 

выязджаюць за мяжу, створаны прытулак 
для жанчын-ахвяр гандлю нявольнікамі. 
Наступны сумесны праект уключыў у мэ-
тавую групу мужчын, моладзь і дзяцей ды 
засяродзіў намаганні на мінімізацыі са-
цыяльных наступстваў гандлю людзьмі. 
Яго рэалізацыя дазволіла палепшыць 
веды і ўменні спецыялістаў навучаль-
ных устаноў па пытаннях прафілактыкі 
трафіку і працы з пацярпелымі. У рам-
ках праекту быў таксама створаны 
Шматпрофільны цэнтр па садзейнічанні 
занятасці моладзі і развіццю моладзевага 
прадпрымальніцтва.

БЯСПЕчНАЕ ЗАхоўВАННЕ ЗАПАСАў 
ЛЁГкАй і СтРАЛкоВАй ЗБРоі

Пачынаючы з 2007 года, у 
супрацоўніцтве з АБСЕ ПРААН дапама-
гае краіне ў забеспячэнні надзейнага 
захоўвання лёгкай і стралковай зброі, 
спрыяючы зніжэнню рызыкі яе неза-
коннага абарачэння. Рэалізацыя праек-
ту забяспечыць адпаведнасць практыкі 

захоўвання ЛСЗ рэкамендацыям, якія 
змяшчаюцца ў комплексных нарматывах 
ААН па раззбраенні.

У рамках праекту на аб'ектах, размеш-
чаных у Брэсце (дзве вайсковыя часткі), 
Барысаве, Віцебску, Асіповічах, Полацку 
і населеным пункце Бароўка Лепельска-
га раёна праведзены рамонт сховішчаў 
ЛСЗ, усталяваны агароджы, сістэмы 
ахоўнай, пажарнай і перыметральнай 
сігналізацыі, унутранага і знадворнага ас-
вятлення. Трынаццаць вайсковых частак 
атрымалі абсталяванне і матэрыялы для 
ўзмацнення захадаў бяспекі ў сховішчах 
ЛСЗ, а таксама неабходнае супрацьпа-
жарнае абсталяванне. Распрацаванае ў 
рамках праекту праграмнае забеспячэн-
не для ўліку ЛСЗ і іншых матэрыяльных 
сродкаў можа паслужыць асновай для 
распаўсюджвання сістэмы ўліку зброі ў 
іншых краінах-удзельніцах АБСЕ.

БЯСПЕкА чАЛАВЕкА НА тэРытоРы-
Ях, ПАЦЯРПЕЛых АД кАтАСтРофы 
НА чАРНоБыЛьСкАй АэС

На тэрыторыю Беларусі ў вы-
глядзе ападкаў выпала больш за 70% 
радыеактыўных рэчываў, выкінутых у 
атмасферу ў выніку выбуху на Чарно-
быльскай АЭС. Каля паўтара мільёна ча-
лавек (амаль 15% насельніцтва краіны) 
жывуць сёння на пацярпелых абшарах. 
ПРААН дапамагае краіне ў пераадоленні 
наступстваў катастрофы, грунтуючыся 
на цэласным падыходзе, выкладзеным 
у дакладзе ААН «Гуманітарныя наступ-
ствы аварыі на Чарнобыльскай АЭС. 
Стратэгія рэабілітацыі» (2002 г.). Яна 
накіравана, перш за ўсё, на паляпшэнне 
якасці жыцця на пацярпелых тэрыторы-
ях i прадугледжвае падтрымку ініцыятыў 
мясцовага насельніцтва па паляпшэнні  
сацыяльных і эканамічных умоў у іх насе-
леных пунктах.

Праект ПРААН па падтрымцы Пра- 
грамы «Супрацоўніцтва дзеля рэабі-
літацыі» (CORE), якая дзейнічала ў 
Чачэрскім, Брагінскім, Столінскім і 
Слаўгарадскім раёнах, у пяцігадовы 
тэрмін рэалізаваў больш за 70 мясцо-
вых ініцыятыў у сферы развіцця, цал-
кам альбо часткова прафінансаваных 

нацыянальнымі, замежнымі і 
міжнароднымі донарамі. Іншы пра-
ект, ажыццяўлёны сумесна ЕС і ПРААН, 
за два гады падтрымаў 61 ініцыятыву 
насельніцтва пацярпелых рэгіёнаў у сфе-
ры аховы здароўя, энергаашчаджэння, 
спорту і бяспекі пражывання на забруд-
жаных радыянуклідамі тэрыторыях.

У рамках Міжнароднай даследчай 
і інфармацыйнай сеткі па Чарнобылі 
(ICRIN), створанай пры падтрымцы 
ПРААН для папулярызацыі навуко-
вых даследаванняў сярод пацярпе-
лага насельніцтва, жыхарам рэгіёнаў 
Беларусі, Расіі і Ўкраіны ды журналістам 
быў забяспечаны доступ да аб'ектыўнай 
навуковай інфармацыі аб наступствах 
катастрофы на Чарнобыльскай АЭС. Пра-
ектам ICRIN у Беларусі створаныя шэсць 
цэнтраў доступу да інфармацыйна-
камунікацыйных тэхналогіяў (ІКТ) на 
базе мясцовых устаноў культуры. Гэтыя 
цэнтры з'яўляюцца месцам баўлення 
вольнага часу, дыстанцыйнага кансуль-
тавання і адукацыі, пунктам доступу да 
анлайн-паслугаў і базай для развіцця 
мясцовай ініцыятывы.

У выніку праведзенага ICRIN конкур-
су праектных ініцыятыў з 110 заявак, якія 
паступілі на разгляд, 12 былі рэалізаваны. 

Дзякуючы ім мясцовыя супольнасці 
вырашылі праблемы, звязаныя з паляп-
шэннем доступу да чыстай пітной вады 
і якасных паслуг у галіне аховы здароўя, 
навучаннем правілам бяспечнага пра-
жывання на забруджаных тэрыторыях, 
развіццём турыстычнага патэнцыялу, 
адраджэннем старадаўніх культурных 
каштоўнасцяў і традыцый.

ПРААН сумесна з ЮНІСЕФ і ЮНФПА 
працягвае садзейнічаць павышэнню 
бяспекі насельніцтва пяці пацярпе-
лых раёнаў: Брагінскага, Лунінецкага, 
Слаўгарадскага, Столінскага і Чачэрска-
га. ПРААН дапамагае ствараць умовы 
для атрымання самых высокіх даходаў 
уладальнікамі сялянскіх фермерскіх 
і асабістых дапаможных гаспадарак у 
мэтавых раёнах. У 2011 годзе пачалі 
працаваць дзесяць цэнтраў практыч-
най і радыялагічнай культуры, тры 
навучальна-кансультацыйных цэнтры па 
радыяцыйнай бяспецы. Вядзецца праца 
па прафілактыцы, ранняй дыягностыцы і 
своечасовым лячэнні рака малочнай за-
лозы.

ПРАВы чАЛАВЕкА

ПРААН прыкладае мэтанакіраваныя 
намаганні дзеля забеспячэння разумен-
ня грамадствам важнасці правоў чалаве-
ка, а таксама інфармавання дзяржаўных 
органаў аб іх абавязку заахвочваць і 
абараняць правы і асноўныя свабоды 
грамадзян.

У рамках сумеснага праекту ЕС,  
ПРААН і ЮНІСЕФ група экспертаў падрых-
тавала шэраг рэкамендацый па ўдаскана-
ленні нацыянальнага заканадаўства. 
Праектам быў выдадзены накладам у  
8 000 асобнікаў чатырохтамовы зборнік 
міжнародных стандартаў па правах ча-
лавека. Зборнік быў распаўсюджаны 
сярод суддзяў, адвакатаў, пракурораў, 
прадстаўнікоў заканадаўчай і выканаўчай 
улады, юрыдычных факультэтаў ВНУ і 
грамадскіх арганізацый. У бліжэйшай 

перспектыве ПРААН, ЮНІСЕФ і ЎВКУ ААН 
будуць садзейнічаць удасканаленню су-
довай сістэмы Рэспублікі Беларусь шля-
хам развіцця спецыялізацыі судоў.

ПРААН таксама садзейнічае Ўраду 
Беларусі ў рэалізацыі рэкамендацый, 
прынятых па выніках Універсальнага пе-
рыядычнага агляду (УПА) 2010 году. УПА 
з'яўляецца ўнікальным механізмам Саве-
ту ААН па правах чалавека, які дзейнічае 
з 2008 году і прадугледжвае рэгулярны 
агляд выканання краінай сваіх абавязкаў 
у галіне правоў чалавека.

ПРАСоўВАННЕ ГЕНДэРНАй 
РоўНАСЦі, ПАшыРэННЕ ПРАВоў і 
МАГчыМАСЦЯў жАНчыН

Мэтанакіраваныя намаганні ПРААН 
садзейнічаюць пашырэнню грамадскага 
ўплыву жанчын у Беларусі. У прыват- 

насці, ПРААН была праведзена  маш-
табная адукацыйная праца сярод 
прадстаўнікоў дзяржаўных органаў, 
няўрадавых арганізацый, журналістаў 
і студэнтаў, аказана дапамога пры 
складанні Нацыянальнага плану дзе-
янняў па забеспячэнні гендэрнай 
роўнасці ў Беларусі, распрацавана кан-
цэпцыя закона аб гендэрнай роўнасці.

У цяперашні час ПРААН у Беларусі 
садзейнічае прасоўванню гендэрнай 
роўнасці ў рамках інфармацыйнай 
кампаніі ААН супраць хатняга гвалту і 
праз укараненне гендэрных аспектаў 
у ажыццяўляную дзейнасць. ПРААН 
спрыяе забеспячэнню рэальнага ўдзелу 
беларускіх жанчын у працэсах прыняцця 
рашэнняў, а таксама фармаванню грамад-
скай думкі ў падтрымку самарэалізацыі 
сацыяльна актыўных жанчын.

АБРэВіЯтУРы:

ААН Арганізацыя Аб'яднаных Нацый
АБСЕ Арганізацыя па бяспецы і супрацоўніцтве ў Еўропе
ГЭФ Глабальны экалагічны фонд
ЕС Еўрапейскі Саюз
ЕЭК ААН Еўрапейская эканамічная камісія ААН
МРТ  Мэты ў галіне развіцця, сфармуляваныя ў Дэкларацыі тысячагоддзя
ПРААН Праграма развіцця ААН
СААЗ Сусветная арганізацыя аховы здароўя
СГА Сусветная гандлёвая арганізацыя
УВКУ ААН Упраўленне Вярхоўнага камісара ААН па справах уцекачоў
ЮНІСЕФ Дзіцячы фонд ААН
ЮНФПА Фонд ААН у галіне народанасельніцтва
USAID Агенцтва ЗША па міжнародным развіцці 

